
        
            
                
            
        

    
	Жавахарлал Неру

	 

	Ертөнцийн түүхийг сөхөн үзвэл

	 

	(Залуучуудад зориулан түүхийг энгийн ойлгомжтой тайлбарлаж шоронгоос охиндоо бичсэн захидлууд)

	 

	Цогт охин тэнгэр сангийн захиалгаар Цагаан бамбарууш хэвлэлийн газарт 
2020 онд газарт цахим хэлбэрт хөрвүүлэв.

	 [image: Image]

	 

	ЦАХИМ НОМЫН САН: www.e-nom.mn

	 

	Найзтайгаа хуваалцаарай:

	 [image: Image]

	[image: болор спеллArtboard 1]

	 


ЗАХИДАЛ 13

	 

	БАЯЛАГ ХЭНД ОЧИЖ БАЙВ АА

	 

	1931 оны нэгдүгээр сарын 18

	 

	Чамайг Массурид байхад бичсэн захидалдаа би хүн төрөлхтөн хөгжил дэвшихийн хэрээр янз бүрийн ангиуд яаж хөгжиж ирснийг харуулахыг оролдсон билээ. Эртний хүмүүс хүнд амьдралтай байсан бөгөөд хоол олж иднэ гэдэг ч тэдэнд хэцүү асуудал байв. Тэд өдөр бүр ан хийж, самар, үр жимс цуглуулан, идэх юм хайн тэнүүчилж, нэг нутгаас нөгөө нутагт очдог байлаа. Аажмаар овог аймаг бий болжээ. Ганц нэгээрээ явсанд орвол хамтарсан нь аюул багатай байсан учир энэ нь үнэндээ хамтран сууж, хамтран ан хийдэг том гэр бүл гэсэн үг байв. Дараа нь том өөрчлөлт болж газар тариалан нээснээр их юм өөрчлөгджээ. Байнга ан гөрөө хийж явсанд орвол газар боловсруулах замаар хялбархан хоол олж идэж болох юм гэдгийг хүмүүс мэдэх болсон байна. Гэтэл газар хагалж, тариа тарьж хураана гэдэг бол суурин аж төрнө гэсэн үг байлаа. Хүмүүс дадсан зангаараа тэнүүчлэн явж чадахаа больж, газрынхаа дэргэд байхаас аргагүй болсон бөгөөд тэгж хот, тосгон бий болжээ. 

	Газар тариалан эрхлэх болсон нь бас өөр зүйлийг өөрчлөхөд хүргэсэн байна. Газар боловсруулж олсон хоол нь идэж барахааргүй их болсон байна. Илүү гарсан тэрхүү хүнснийхээ зүйлийг нөөцлөн хадгалах болжээ. Урьдын ан хийж явсан цагийг бодвол амьдрал улам нарийн төвөгтэй болж нэг хэсэг нь газар дээрээ буюу өөр төрлийн ажил хийж байхад нөгөө хэсэг нь удирдаж зохион байгуулах ажил хийх болов. Удирдагчид, зохион байгуулагчид нь яваандаа улам бядлаг чинээлэг болж овгийн ахлагч ба эрх баригч, хаан ба язгууртан болон хувирчээ. Тэд эрх мэдэл барьж байсны хувьд илүү гарсан хүнсний зүйлийн үлэмж хэсгийг хувьдаа эзэмших болсон байна. Тийм байдлаар тэд баяжиж байхад газар дээр ажилласан хүмүүс зөвхөн амь зогоох төдий хүнсний зүйл авдаг байв. Хожим нь байн байсаар тэдгээр удирдагчид ба зохион байгуулагчид зохион байгуулах ажлаа ч хийж чадахааргүй тийм залхуу хойрго мэдлэггүй хүмүүс болж хувирсан байна. Тэд юу ч хийхгүй мөртөө хөдөлмөрчдийн хийж борлуулсан бүтээгдэхүүнээс хамгийн амтлаг тарган тансаг хэсгийг нь булаан авахыг шунан эрмэлздэг болжээ. Тэд юу ч хийхгүйгээр бусдын хөдөлмөрийг тийм маягаар сорон амьдрах эрхтэй гэж өөрсдийгөө үзэх болжээ. 

	Тийнхүү газар тариалан үүссэнээр амьдрал маш их өөрчлөгдсөнийг чи хараа биз. Газар тариалан нь хоол хүнс олох аргыг сайжруулан уг үйл явцыг хөнгөвчилснөөр нийгмийн үндсийг бүрмөсөн өөрчилсөн ажээ. Тэр нь хүмүүсийн чөлөөт цагийг их болгожээ. Янз бүрийн ангиуд үүсэн гарав. Хоол хүнс олох гэж хүмүүс толгой дараалан ажиллахаа больж зарим нь өөр төрлийн ажил хийх боломжтой болсон байна. Янз бүрийн гар үйлдвэр бий болж мөн янз янзын мэргэшил гарч иржээ. Харин засгийн эрх мэдэл гол төлөв зохион байгуулагчдын ангийн гарт хэвээр үлдсэн байна. 

	Эн тэргүүний хэрэгцээт хоол хүнс ба бусад зүйлийг үйлдвэрлэх шинэ арга нь түүхийн бүр хожмын үеүдэд хэчнээн их өөрчлөлт гаргахад хүрснийг чи мэдэж авлаа. Бараг хоол хүнсний дайтай тийм чухал бусад олон хэрэгцээт зүйл хүмүүст бий болсон ажээ. Тийм байдлаар үйлдвэрлэлийн аргад бий болсон ямар ч том өөрчлөлт нь нийгэмд мөн том өөрчлөлт оруулахад хүргэж байлаа. Зөвхөн нэг тодорхой жишээ хэлэхэд л чамд аяндаа ойлгомжтой болно. Фабрик, төмөр зам, хөлөг онгоцонд уурыг хөдөлгүүрийн хүч болгон хэрэглэх болсноор үйлдвэрлэл ба хуваарилалтын аргад бас өөрчлөлт гарчээ. Уурын хүчээр ажиллагч фабрикууд ерийн багаж зэвсгийн тусламжтайгаар гараар ажилладаг гар урчууд ба мастерынхаас хамаагүй илүү хурдан үйлдвэрлэж чаддаг болсон байна. Том машин гэгч үнэхээр асар хүчтэй үйлдвэрлэлийн зэвсэг байв. Харин төмөр зам ба хөлөг онгоцнууд хүнсний зүйл, бусад бүтээгдэхүүнийг алс холын орнуудад хурдан хугацаанд тээвэрлэн хүргэж чадах болов. Энэ нь нийт дэлхий дахинд ямар их өөрчлөлт оруулсныг чи тодорхой төсөөлж байгаа байхаа. 

	Хүнсний зүйл болон бусад бүтээгдэхүүнийг илүү хурдан үйлдвэрлэх шинэ шинэ арга түүхэнд ямагт нээгдсээр байлаа. Хэрэв үйлдвэрлэлд шинэ арга хэрэглэсэн бол үлэмж их зүйл үйлдвэрлэн дэлхий баян болж хүн бүр ихийг авдаг болно гэж чи бодож байгаа байх. Энэ нь зарим талаар чиний зөв боловч зарим талаар буруу юм. Үйлдвэрлэлийн илүү боловсронгуй арга дэлхийг баян болгосон нь яриангүй үнэн. Гэвч манай орноор дүүрэн байгаа нь илэрхий бөгөөд Англи мэт тийм баян оронд ч байдал мөн тийм л байна. Яагаад тэр вэ? Баялаг хэнд очиж байв аа? Үйлдвэрлэн буй баялаг өссөөр байхад ядуу хүн ядуу хэвээрээ байна гэдэг хачин юм шүү. Зарим оронд ядуучуудын байдал бага зэрэг сайжирсан боловч өсөн нэмэгдэж байгаа баялагтай зүйрлэвэл тун ч үл ялих юм. Гэвч тэр баялгийн дийлэнх нь чухам хэнд очиж байгааг бид хялбархан мэдэж болох билээ. Тэр баялгийн үлэмж хэсгийг хувьдаа эзэмдэхийг хичээгч нөгөө удирдагчид, зохион байгуулагчид байсан хүмүүст тэр баялаг очиж байгаа юм. Тэр ч байтугай ямар нэгэн ажил хийхийг хүсэхгүй мөртөө бусдын хөдөлмөрийн бүтээгдэхүүний асар их хувийг булаан авч байдаг тийм анги хүний нийгэмд бий болсон нь бүр ч хачирхалтай. Итгэмээргүй байгаа биз? Тэр анги ихэд хүндлэгдэж байдаг бөгөөд зарим тэнэг хүмүүс нь хөдөлмөр хийж хоол олж иднэ гэдэг бол өөрийгөө доорд үзсэн хэрэг мөн гэж ч боддог ажээ! Бүх юм толгойгоороо тонгорсон манай дэлхийн байдал ийм юм. Ингэхлээр тариачин хүн тариан дээр ажиллаж, ажилчин хүн заводод ажиллаж, нийт дэлхий дахины төлөө хүнсний зүйл, эд баялгийг үйлдвэрлэн байгаа мөртөө ядуу хоосон байдгийг гайхах хэрэг байна гэж үү? Бид манай орныг эрх чөлөөтэй болгоно гэж ярьдаг, гэвч хэрэв энэ гутамшигт дэглэмийг эцэс болгож, хөдөлмөрийн хүн хөдөлмөрийнхөө үр шимийг эзэмших боломж олгохгүй юм бол ямар ч эрх чөлөө юү өгөх билээ? Улс төрийн бодлого, удирдан жолоодох урлагийн тухай, эдийн засгийн тухай, үндэсний баялгийг яаж хуваарилбал зохих тухай бичсэн зузаан том ном зөндөө бий. Эрдэмтэн профессорууд энэ сэдвээр лекц уншиж байна. Гэвч хүмүүс ярьж сэтгэсээр байгаа боловч хөдөлмөрийн хүмүүс зовж зүдэрсэн хэвээр байна. Хоёр зуун жилийн өмнө францын нэг нэрт хүн Вольтер тийм бодлого хийгээд ер нь тиймэрхүү зүйлийн талаар хэлэхдээ «газрыг боловсруулан бусад бүх хүний амьдралын хэрэгслийг залгуулж буй хүмүүсийг гарцаагүй өлбөрч үхэх байдалд хүргэх аргыг тэд овжин нарийн бодлогоороо нээсэн юм» гэжээ. 

	Тэгэвч эртний хүмүүс урагш дэвшин аажмаар зэрлэг байгалийг шахан түрсээр иржээ. Тэд ой мод огтолж, орон байшин барьж, газар боловсруулж байжээ. Хүн зарим талаар байгалийг захирч байсан мэтээр боддог байна. Байгалийг эрхэндээ оруулна гэж хүмүүс ярьдаг байна. Энэ бол дэндүү бүрхэг, тийм ч үнэн биш үг. Харин хүн байгалийг таньж эхэлсэн, цаашид хэчнээн сайн таних тутам байгальтай улам сайн харилцаж, өөрийн зорилгод түүнийг ашиглаж чадна гэж хэлбэл илүү оносон үг болно. Эртний хүмүүс байгаль ба байгалийн үзэгдлээс айн чичирдэг байв. Тэд байгалийг танин мэдэхийг хичээхийн оронд түүнийг бурхан шүтээн болгож, байгалийг аргадан номхотгож болох зэрлэг ан гөрөөс мэтээр үзэж өргөл барьц барин өршөөл гуйхыг боддог байжээ. Жишээ нь эртний хүмүүс тэнгэрийн дуу цахилгаан, тахал өвчнөөс айн балмагдаж, гагцхүү өргөл барьц барих замаар л тэдгээр үзэгдлийг зайлуулж болно гэж боддог байв. Жирийн олон хүн Нар, Саран хиртэх явдлыг аймшигт гай барцад гэж үздэг байлаа. Хүмүүс байгалийн тэр жирийн үзэгдлийг танин мэдэхийг хичээхийн оронд ямар ч хэрэггүй сэтгэл санаагаа зовооно. Нар буюу Сарыг авран хамгаалахын тулд мацаг барьж, өргөл тахилга үйлдэж эхэлдэг байлаа. Бид Нар, Сарны талаар санаа зовох огт хэрэггүй бөгөөд тэд бидний тусламжгүйгээр оршин байж чадах юм. 

	Соёл, соёл иргэншил хөгжсөн тухай бид ярилцлаа, соёл иргэншил яаж үүссэн, хүн хэзээ суурин байдалд шилжиж хот тосгонд амьдран суух болсныг бид мэдэж авлаа. Олсон хоол хүнснийх нь хэмжээ нэмэгдсэн явдал хүмүүсийн чөлөөтэй цагийг их болгож, ан гөрөө хийх, хоол тэжээл бэлтгэхийн зэрэгцээгээр өөр ажил ч хийхийг бодох болгосон байна. Сэтгэлгээний хөгжлийг дагаж гар урлал, урлаг, соёл нийтдээ хөгжих болжээ. Хүн ам өсөхийн хэрээр хүмүүс улам бүр ойр дөт амьдран суух болов. Тэд байнга уулзалдаж хамтран амьдарч суух болсон болохоор бие биедээ анхаарал тавьдаг болсон нь лавтай. Тэд нөхдөө буюу хөршөө гомдооход хүрэх тийм үйлдэл хийхгүйг хичээдэг байсан байх ёстой, учир нь тэгэхгүйгээр ямар ч нийгмийн амьдрал байж болохгүй билээ. Гэр бүлээр л жишээ авъя л даа. Гэр бүл бол нийгмийн хамгийн өчүүхэн хэсэг мөн. Хэрэв гэр бүлийн гишүүд бие биеэ хүндэтгэдэг ахул гэр бүл жаргалтай амьдарна. Гэр бүлийн гишүүд хоорондоо ихэвчлэн хайр дурлалын холбоогоор зангилагдсан байдаг болохоор энэ бол гэр бүлийн дотор төвөгтэй асуудал биш юм. Гэвч бид бие биедээ анхаарал тавихын чухлыг мартан, тэгснээрээ эцсийн эцэст тийм ч соёлтой хүн биш болохоо харуулах явдал зарим үед тохиолддог билээ. Хөршүүдийн хувьд ч, манай хотын оршин суугчдын хувьд ч, манай орныхон буюу бусад орны ард түмний хувьд ч ялгалгүй гэр бүлийг бодвол илүү олон хүнтэй бүлэг хүмүүсийн дотор ч мөн тийм явдал тохиолддог. Хүн ам өссөн нь эцсийн дүнд нийгмийн амьдралыг хөгжүүлж, бусад хүндээ асар их анхаарал, тэвчээртэй хандахад хүргэсэн байна. Соёл ба соёл иргэншилд тодорхойлолт өгнө гэдэг хэцүү хэрэг бөгөөд би ч тодорхойлолт өгөхийг бодохгүй байна. Гэхдээ соёлтой холбогдсон бусад олон зүйлийн дотроос тэвчээртэй байж, бусад хүмүүсийг хүндэтгэдэг байх явдал соёлын шинж болох нь маргаангүй юм. Хэрэв хүн биеэ барьж чадахгүй, бусад хүнд анхаарал тавьдаггүй байх юм бол түүнийг соёлч биш хүн гэж магад хэлэх болно. 

	17. Нэрт байлдан дагуулагч сэхүүн зант хүн

	18. Чандрагупт Маурья ба «Артхашастра»

	19. Гурван сар!

	20. Аравийн тэнгис

	21. Амарч аялан яваагаар зүүдэлсэн минь

	22. Амьдрахын төлөө хүний тэмцэл

	23. Тойм

	24. Бурхны ивээлт Ашуг хаан

	25. Ашугийн үеийн дэлхий дахин

	26. Цин, Хан улсын үе

	27. Ром Карфагены эсрэг

	28. Ромын бүгд найрамдах улс эзэнт гүрэн болсон нь

	29. Өмнөд Энэтхэг умардаасаа давамгайлах болов

	30. Хил залгасан Кушаны эзэнт улс

	31. Есүс ба Христос

	32. Ромын эзэнт гүрэн

	33. Ромын эзэнт гүрэн бутарч хоосон нэр болон хувирсан нь

	34. Дэлхий дахины улс гэсэн үзэл

	35. Парфи ба Сасанид

	36. Өмнөд Энэтхэг колонитой болсон нь

	37. Гуптүүдийн эзэмшлийн үе дэх индустаны түрэмгийлэл

	38. Хүннү нар Энэтхэгт орж ирсэн нь

	39. Энэтхэг гадаад зах зээл дээр ноёрхсон нь

	40. Улс орон, соёл иргэншлийн мандал, мөхөл

	41. Тан улсын үеийн Хятадын хөгжилт

	42. Чосон ба Дай Ниппон нар

	43. Харшавардхан ба Сюань цзан

	44. Өмнөд Энэтхэгээс олон хаад, жанжин бас нэг их хүн төрсөн нь буй

	45. Энэтхэг орон дундад эртний үед

	46. Тансаг сайхан Ангкор ба Шривиджайя хот

	47. Ромыг дахиад л харанхуй манан бүрхэв

	48. Исламын үүсэл

	49. Арабууд испаниас монгол хүртэл байлдан дагуулсан нь

	50. Багдад ба Харун˗ар˗Рашид

	51. Харшаас Махмудын үе хүртэлх умард Энэтхэг

	52. Европын орнууд үүссэн нь

	53. Феодалын систем

	54. Хятад улс нүүдэлчдийг өрнө зүг тухирсан нь

	55. Япон дахь Сёгуны хаанчлал

	56. Хүн эрж хайсаар л

	57. Манай эриний анхны мянган жилийн төгсгөл

	58. Ази, Европыг эргэж нэг харвал

	59. Америкийн Май нарын соёл иргэншил

	60. Мохенжо˗˗Дарод дахиад нэг очъё

	61. Кордова ба Гранада

	62. Загалмайтны аян дайн

	63. Загалмайтны аян дайны үеийн Европ

	64. Европын хотууд үүссэн нь

	65. Афганчууд Энэтхэгт довтлов

	65. Делийн хаан˗боолууд

	67. Чингис хаан Ази, Европыг донсолгосон нь

	68. Монголчууд дэлхийг ноёрхсон нь

	69. Их жуулчин Марко Поло

	70. Католик сүм хийд дайнч болсон нь

	71. Нэр сүрийн эсрэг тэмцэл

	72. Дундад эртний үе төгссөн нь

	73. Тэнгисийн зам нээсэн нь

	74. Монголын эзэнт гүрэн задран унасан нь

	75. Энэтхэг хэцүү асуудлаа шийдэхээр завднам

	76. Өмнөд Энэтхэгийн хаанчлал

	77. Виджаянагар 

	78. Малай орны эзэнт улсууд болох Маджапахит ба Малакка

